
Resumo: Os movementos poboacionais foron decisivos na historia e no desenvolvemento
socioeconomico de Galicia. A distribucion espacial da poboacién estranxeira nun territorio
disperso, onde predomina o caracter fragmentado da propiedade da terra, pode ser
determinante tanto para unha contorna urbana que tende a concentrar a este grupo
poboacional como nos espazos fronteirizos e costeiros onde tefilen unha maior
representacion relativa. Santiago de Compostela, como tinico municipio de mais de 50.000
habitantes con crecemento positivo da poboaciéon -durante os periodos avaliados-,
representa un interesante caso de estudo sobre un fenémeno eminentemente urbano.
Palabras claves: Inmigracidn, Estranxeiro, Galicia, Santiago de Compostela, Territorio
PATTERNS OF TERRITORIAL DISTRIBUTION OF THE FOREIGN POPULATION IN
GALICIA, 1997-2017.
Abstract: Population movements have been decisive in the history and socioeconomic
development of Galicia. The spatial distribution of the foreign population in a dispersed
territory with a fragmented land ownership can be crucial both for an urban environment
that tends to concentrate this population group and for border and coastal areas where
they have a significant representation. Santiago de Compostela, as the only municipality of
over 50,000 inhabitants with a positive population growth during the periods evaluated,
represents an interesting case study on an eminently urban phenomenon.

1. Introducién e antecedentes tedricos

Os aspectos econdmicos foron as variables estudadas para explicar a distribucion
territorial dos inmigrantes en Galicia (Lamela, et. al, 2005; Hernindez Borge, 2007;
Aldrey et al., 2008; Gonzalez Pérez, 2008). Aqueles asentamentos economicamente mais
dindmicos, orientados e con capacidade de xerar emprego e os espazos fronteirizos con
Portugal, van constituir os lugares de acollida mais atractivos para os inmigrantes.
Territorialmente, isto tradiicese nunha tendencia 4 concentracién en espazos urbanos e
periurbanos, en virtude do peso das actividades industriais e de servizos como xeradores
de emprego.

Aldrey et al.,, (2008) sinalan como se orixina unha ocupacién desigual do territorio que se
distribte preferentemente na Galicia occidental, no denominado eixo atlantico. Retémase
a idea da “existencia das “dias galicias” dos campos econémico e demogrdfico tamén no
migratorio” (Gonzalez Pérez, 2008:264). Asi mesmo, a inmigracién pasa de ter un caracter
puntual a dispofier dunha ampla difusién territorial (Aldrey, et. al, 2008), porén,
exceptuando aqueles espazos fronteirizos e costeiros, o fenémeno inmigratorio en Galicia
é un feito urbano.

A nivel inframunicipal, o acceso a vivenda e os aspectos que a determinan -prevalecendo o
prezo da vivenda sobre outros aspectos como a accesibilidade ao traballo e o confort
ambiental- son variables determinantes na localizacién urbana da poboacién estranxeira
(Capel, 1997; Gonzalez e Somoza, 2004; Nel.Lo, 2007; Ferndndez-Huertas et. al.,, 2009).
Este feito implica observar dinamicas residenciais e as caracteristicas do mercado da

vivenda, asf como anticipar o impacto do fenémeno migratorio sobre a sociedade perante
posibles conflitos entre grupos diferenciados (Borjas, 2013).

Coa intencién de complementar e valorar a vixencia destas afirmacions, o presente artigo
recolle un conxunto de reflexiéons en torno a andlise histérica do stock de inmigrantes.
Nun primeiro apartado avaliase a dindmica dos municipios que conforman a comunidade
auténoma de Galicia para despois adentrarse na analise da drea urbana funcional de
Santiago de Compostela.

2. Distribucioén territorial do inmigrante en Galicia

O obxectivo do presente apartado é corroborar as afirmaciéns tedricas que definen a
inmigracion como un feito urbano e profundar na andlise de como se organiza a
poboacién nacida no estranxeiro sobre o actual sistema existente, avaliando a stia posible
incidencia sobre a dindmica destes espazos. Para iso, preténdese analizar a distribucion e
cambios demograficos dos municipios galegos durante os dultimos 15 anos,
correlacionandoos con aquelas posibles variables econémicas que os determinan.

2.1 Situacion actual

A distribucién da poboacion nacida no estranxeiro, de xeito parecido a como ocorre coa
poboacién nacida en Espafia, tende a se localizar ao longo do eixo atlantico e a se
concentrar nas cidades mais poboadas da Galicia Interior.

VS

Concentracion de la
poblacion nacida en el
extranjero. 2016

Leyenda

Puntos de concentracién
por cada 100 hab.

Escala grafica

Figura 1. Concentracién da poboacién nacida no estranxeiro 2016. Fonte: elaboracién
propia en base aos datos obtidos no INE

Para o ano 2016, os municipios con mais de 50.000 habitantes van concentrar o 44,2 % da
poboacién estranxeira, que, comparada coa poboacién autdctona, atépase 7 puntos
porcentuais por enriba dela, o que indica un maior grao de urbanizacién deste colectivo?.

A inmigracién é un feito urbano, porén, non se debe subestimar a presenza destes
colectivos no resto do territorio, dado que nos espazos fronteirizos e en amplos sectores
costeiros tefien unha maior representacion relativa sobre o total, podendo condicionar
comportamentos e pautas sobre estes lugares (ver anexo 1). Deste xeito, nos municipios
que experimentaron algin crecemento durante os ultimos 15 anos, este estivo
protagonizado en gran medida pola chegada de poboacién nacida no estranxeiro.

2.2 Dinamica demografica

Para sintetizar patrons temporais na inmigraciéon definense os seguintes periodos?: -
centrarémonos nas etapas mais recentes, dado que ademais de ser os mais influentes, son
0s que nos permiten analizar a informacién dispofiible no INE-.

I Inicio do auxe migratorio estranxeiro, unha década prodixiosa (1997-
2007).

iL. Inmigracion e crise econémica (2008-2012).

ii. Saldo migratorio negativo, delicado escenario demogrdfico? (2013-2016).

2.2.1 Inicio do auxe migratorio estranxeiro, unha década prodixiosa (1997-2007)
Con anterioridade a 1996, a inmigracién tivo unha escasa incidencia en Galicia, agas
espazos fronteirizos con Portugal, onde por lazos de proximidade esta foi
tradicionalmente notable.

Durante este periodo que se inicia en 1997, os asentamentos que van captar unha maior
porcentaxe de poboacidon serdn aqueles que -coincidindo coa area de influencia das
grandes cidades e influenciada polo modelo atlantico- van canalizar o proceso de
suburbanizacién, dado que espacialmente, os municipios con maior dinamismo vanse
atopar nos arralbades das grandes cidades, destacando de maneira puntual o caso de A
Corufia, Santiago de Compostela e Vigo (Ferras e Lois, 1993) (véxase o anexo 3).

Os municipios que concentran menor poboaciéon -lonxe do eixo atladntico e das grandes
urbes e que, en xeral, forman parte da Galicia interior- van experimentar unha regresién
demografica importante, xa que o 85% dos 265 municipios que se sitian por debaixo dos
10.000 habitantes perden poboacién. No seu conxunto, estes municipios perden mais do
5% da poboacién que representaban.

Se ben é certa esta tendencia, debemos sinalar un comportamento desigual para a
poboacién autdéctona en relacién & nacida no estranxeiro, tanto para os municipios con
maior tamafio como naqueles situados no interior. A poboacién nacida en Espafia vai ver
reducida a stia participacion nos principais nucleos para se concentrar naqueles
municipios que oscilan entre os 50.000 e os 10.000 habitantes. En contraste, a inmigracion
internacional vai ver aumentada a sua representatividade nos nticleos con mais de 50.000
habitantes, ademais de ter un caracter mais expandido en todo o territorio, aumentando o
seu tamafio en case 0 90% os municipios en Galicia.

1 Cémpre destacar, que xa antes do auxe inmigratorio podemos identificar esta caracteristica. Namentres
que, no ano 1996, o 30% da poboacidn nacida en Espafia se concentra nos principais municipios con mais
de 50.000 habitantes, esta cifra elévase ata chegar ao 39% del total no caso dos nacidos no estranxeiro.

2 Témanse como referentes os fluxos migratorios obtidos (ver anexo 2).

Deste xeito, os municipios con maior poboacién absoluta -agas Lugo e Pontevedra que si
ven aumentada a sta participaciéon espafiola e Ferrol, que decrece para dmbolos dous
grupos- van soster o seu incremento en base a poboacién estranxeira. Nos 7 principais
municipios vaise conseguir duplicar a poboacién estranxeira inicial, constituindo en
termos absolutos, o eido espacial con maior dinamismo deste grupo poboacional.

Asi mesmo, nos municipios con menor representatividade poboacional, os nacidos no
estranxeiro van soster un lixeiro crecemento puntual nalgiins municipios, porén, a sua
influencia en termos xerais é insignificante -s6 7 dos 256 municipios con menos de 10.000
habitantes tefien unha dindmica demografica positiva grazas 4 poboacién estranxeira-,
destacando unicamente casos puntuais na fronteira con Portugal e a franxa costeira da
Marifia lucense.

2.2.2 Inmigracién e Crise (2008-2012)

A dindmica poboacional descrita ao longo do periodo anterior mantense dominante, sendo
ainda mais evidente a importancia do eixo atlantico para manter o crecemento dos
municipios -ao continuar a tendencia de redistribuir a poboacién nos municipios
achegados as grandes cidades- nunha época onde a poboacién se chega a reducir (ver
anexo 4).

Deste xeito, os municipios con mais de 10.000 habitantes van aumentar a sua
representatividade nun 3%, ao pasar a conter o 70% da poboaciéon en Galicia. Os
municipios alleos a esta dindmica, con poboacién menor a 10.000 habitantes, van ver
reducida a stia participacién en mais de 35.000 persoas, o cal representa unha perda de
case un 4% en catro anos.

No interior de Galicia vai existir unha tendencia da poboacién a se concentrar en
cabeceiras municipais. Deste xeito, Monforte de Lemos, Sarria, Xinzo de limia, O Barco de
Valdeorras e O Carballifio van aumentar a stia poboacién nun contexto que tende ao
abandono. Asf mesmo, compre recofiecer certo crecemento nos municipios limitrofes con
Portugal -Verin e Oimbra- e na costa Noreste -Viveiro, Foz, Ribadeo e Burela-, os cales van
seguir a sua andaina positiva grazas, en parte, & poboacién nacida no estranxeiro.

En canto 4 variacién por orixe, a poboacién autoctona vai aumentar a sda representacién
nos municipios que oscilan entre 50.000 e 10.000 persoas, namentres que a poboacion
nacida no estranxeiro vai seguir aumentando o seu numero en todos os eidos estudados,
pero vai desenvolver un caracter mais selectivo no territorio, empezando a evidenciar
certos municipios con tendencia negativa no interior sur de Galicia (ver anexo 5).

Os principais municipios que concentran poboacién van seguir mantendo un balance
positivo grazas & inmigracion internacional, cuxa importancia durante este perfodo é mais
que evidente, aumentando a sda participacion novamente nos 7 municipios que a
compofien, porén, o crecemento total é leve, sendo Lugo, Santiago e Pontevedra os unicos
en superar o 1% de crecemento, namentres Ferrol vai seguir a sia andaina decrecente ao
minguar un 4% sobre o seu total.

2.2.3 Saldo migratorio negativo, delicado escenario demogrdfico? (2013-2016)

A entrada nun escenario negativo vai condicionar a distribucién territorial e, como
consecuencia, o patréon observado nos anteriores periodos vai dar un importante cambio.
Asi, a meirande parte dos municipios van ver decaer a sta poboacién, agas certos
municipios, adxacentes aos grandes nucleos urbanos de A Coruiia, Santiago de
Compostela e Vigo.

Figura 3. Dindmica demografica entre os [;ériodos 2012-2016. Fonte: elaboracion
propia en base aos datos obtidos no INE

As grandes areas metropolitanas van sufrir un retroceso agas Santiago de Compostela,
cuxo incremento é mais simbolico ca representativo, dado que mantén un saldo positivo
de case 300 persoas, que implica s6 un 0,3% en 4 anos. Vigo, Ferrol, A Coruifia e Vigo -nesa
orden de perdas- son os municipios que maior impacto negativo presentan, acumulando
entre eles mais de 12.000 persoas.

Os municipios do interior de Galicia van albiscar un escenario complexo, dado o
decrecemento de practicamente a totalidade destes espazos, incluidas aquelas cabeceiras
municipais, espazos fronteirizos e municipios costeiros que vifian mantenendo un
crecemento positivo.

A variacion relativa para ambalas duas orixes é preocupante, sendo a poboacién autoctona
a que mantén un comportamento de decrecemento sostido, cuxa distribucion nos
municipios préximos as grandes cidades vai ser mais leve en comparacién cés periodos
anteriores. A poboacién estranxeira vai adoptar un comportamento desigual, amosando
importantes contracciéns negativas, onde algins municipios ata chegan a perder mais
dun cuarto da poboacién deste grupo (ver anexo 6).

2.3 A explicacién econémica do crecemento demografico

Existe unha estreita correlacion entre o Produto Interior Bruto en termos absolutos e a
poboacion total, dado que aqueles municipios con maior PIB tamén van aglomerar a maior
cantidade de persoas. Ao correlacionar mediante o Coeficiente de Pearson o PIB en miles
co numero de persoas que viven en cada municipio obtense un indice por enriba de 0,95.

A distribucién da riqueza avaliada a partir do PIB por habitante dificilmente permitenos
corroborar patréns mais alé do feito de soster de maneira puntual o crecemento dalguns
municipios nos arrabaldes das grandes cidades e no interior de Galicia. Desta maneira, os
municipios que mais crecen non necesariamente dispofien do PIB por persoa mais

elevado. Este feito pddese explicar coa separacion de actividades -traballo e residencia- e
na diferenciacién social, o que implica que a poboacién residente nun municipio dado
poida obter os seus ingresos noutro e os grupos socio-econémicos semellantes tendan a se
concentraren.

En canto as taxas de ocupacion rexistradas para o ano 2011, hai unha lixeira correlaciéon
coas diferenzas demograficas entre os anos 2007-2012, a cal é mais evidente para a
poboacién autdctona (coeficiente do 0,56) ca para a estranxeira (Coeficiente del 0,21). Ao
segregar por tamafio de municipios, podemos sinalar unha maior relacién entre a
poboacién ocupada e a sda dindmica demografica obtida, dado que aqueles con menor
Taxa de Ocupacién cofiecen un descenso da stia poboacién ou mantén un crecemento
lento.

Ao observar o nimero de afiliaciéns por actividade, podemos sinalar a importancia das
actividades de servizos para a mobilidade laboral e manter 4 poboacién na sociedade
postmoderna. Deste xeito, e moi relacionado co PIB, aqueles municipios adicados
preferentemente 4 actividade de servizos van organizar a concentracién da poboacién e
obter a meirande parte das novas afiliacions.

3. Distribucidén inframunicipal da poboacién estranxeira en Galicia. O caso da area
urbana funcional de Santiago de Compostela.

Neste apartado realizase unha aproximacién metropolitana e inframunicipal dos
inmigrantes. O obxecto de andlise sera o Unico nicleo con mais de 50.000 habitantes que
tivo un crecemento positivo ao longo dos periodos estudados, incorporando aos
municipios da stia area de influencia que constitie a Area Urbana Funcional (AUF) de
Santiago de Compostela3. Deste xeito, avaliase en conxunto a area conformada polos
municipios de Ames, A Bafia, Boqueixdn, Brién, Oroso, Padrén, O Pino, Santiago de
Compostela, Teo, Touro, Trazo, Val do Dubra e Vedra.

Para iso nun primeiro momento retémanse as ideas centrais sobre a sia composicién e
evolucién histérica, para posteriormente analizar a sda distribucién e caracterizar os
elementos que definen a vulnerabilidade dende unha perspectiva econémica, social e
fisica.

3.1 Composicién do inmigrante

Para o ano 2016 as persoas nacidas no estranxeiro chegan a 15.494 habitantes, unha cifra
-tres veces superior & do ano 1996- que permitiu ao inmigrante pasar de representar o
3,0% ao 7,8% da poboacién total. Como era de agardar, gran parte deste crecemento
desenvolveuse na década que culmina no ano 2007, cando se chega aos 12.546 habitantes,

3 0 municipio, os distritos e as secciéns censais van representar 4s principais unidades de anélise
para a Area Metropolitana de Santiago de Compostela.

A delimitacién da 4rea en estudo realizase en base 4 Area Urbana Funcional de Santiago de
Compostela delimitada polo Instituto Nacional de Estatistica (INE), para o cal, acadrado no Proxecto
Europeo Urban Audit, dirixido pola Direccion Xeral de Politica Rexional e Urbana (DG-REGIO),
toémase como referencia os desprazamentos de residencia-traballo como principal parametro para a
sua definicion (EUROPEAN UNION 2016:9). Asi mesmo, contemplouse a caracterizaciéon das areas
urbanas galegas realizadas por ALDREY et. Al. 2005, na cal se recofiece gran parte dos municipios
que o anterior estudo delimita.

para logo manter un lixeiro aumento sostido ata o ano 2012 chegando a 15.626 habitantes
e posteriormente sufrir un lixeiro descenso durante os anos 2013, 2014 e 2015.

A sta composicion por orixe definese principalmente polo continente latinoamericano, o
cal, representando o 55,75% deste grupo poboacional, atépase catro puntos porcentuais
por enriba da media para Galicia. Os paises da Unién Europea (UE) mantefien unha
importante presenza pero por debaixo da media en Galicia, situdndose un 25%, por diante
da Europa non Comunitaria (ENC), Africa e Asia.

7

Ao observar a composicién ao nivel de paises, Venezuela é -con 16 de cada 100
estranxeiros- o pais mais representado na area de estudo, seguido de Arxentina -con 10 de
100 habitantes- e Brasil -7 de cada 100- que reflicten a importante presenza do continente
latinoamericano. Cabe destacar a baixa presenza dunha comunidade Suiza moi
representativa para a Provincia de A Coruia (e froito na stila meirande parte da presenza
dos fillos dos inmigrantes temporais galegos cara ese pais), pero irrelevante no contexto
de estudo, ademais, do posicionamento da Republica Dominicana entre as 10 principais
nacionalidades.

3.2 Evolucion demografica municipal

A pesar de ser o Unico dos municipios con mais de 50.000 habitantes en manter un
crecemento positivo ao longo dos periodos estudados, Santiago de Compostela non ¢ alleo
ao proceso de redistribucién da poboacién nos municipios préximos. Evidenciase un
modelo de organizaciéon metropolitana que en base & separacion e distribucién espacial
das actividades de residencia e traballo (HARVEY, 1989) exténdese polo seu territorio
mais vecifio, adoptando un proceso de suburbanizacion.

Deste xeito, os municipios adxacentes van ser os espazos mais dinamicos, destacando
particularmente o caso de Ames, que sendo o eido de maior crecemento mesmo chega a
dobrar a stia poboacién -con respecto ao ano 1996- ata chegar aos 30.544 habitantes. Asf
mesmo, verificase a tendencia da poboacién a se situar en torno as principais vias de
comunicacién que enlazan o eixo atlantico, condicionando a dindmica demografica dos
municipios de Teo e Oroso.

As dinamicas de crecemento da poboacion nacida en Espafa e aquela nacida no
estranxeiro tenden a un comportamento levemente diferenciado. Namentres que os
autoctonos consolidan o seu crecemento nos municipios adxacentes -principalmente en
Ames- a poboacién estranxeira organizase en torno ao nucleo central definido polo
municipio de Santiago de Compostela e arredor do eixo atlantico, sendo este municipio,
xunto con Teo e Oroso, os Unicos en manter un crecemento positivo -sobre este grupo
poboacional- durante os ultimos 15 anos.

O resto dos municipios, A Bafia, Boqueixén, Padroén, O Pino, Touro, Trazo, Val do Dubra e
Vedra, van ter un crecemento negativo ao longo do periodo estudado, sen importar o feito
de que incrementaran a sda poboacién estranxeira, seguindo a dindmica xeral do
territorio galego.

3.3 Distribucion inframunicipal dos inmigrantes nacidos no Estranxeiro
Ao analizar a distribucidon espacial dos inmigrantes en base ao coeficiente de Gini,
podemos identificar unha tendencia a concentracién expandida, dado o reducido indice
acadado que para o inmigrante internacional no seu conxunto se sitia en 2,2.

Figura 3. Distribucién inframunicipal da poboacién nacida no estranxeiro en base ao

coeficiente Gini.. Fonte: elaboracién propia en base aos datos obtidos no INE

Identificase un primeiro corredor circundante ao casco histérico dentro do municipio de
Santiago de Compostela. Deste xeito, os barrios adxacentes, Conxo, Campus Sur,
Pontepedrifia, Campus Norte e San Pedro, posiciénanse como os lugares dentro do
municipio de Santiago de Compostela que acollen a poboacién estranxeira. Nesta
aproximacién identificanse dous puntos de maior intensidade no barrio de San Pedro con
secciéns censais onde o estranxeiro supera o 15% de representatividade sobre o total. O
primeiro nodo ubicase arredor do parque de Belvis, namentres o seguinte punto
conférmase polas rdas -Rda de Tomifio e Rila do Home Santo- adxacentes 4 estacién de
autobuses.

Nos municipios dos arralbades, obsérvase un importante punto de aglomeracién en Ames,
o cal, situdndose no ntcleo de O Milladoiro, aproveita a sia proximidade a Santiago de
Compostela para aglomerar -1.596 habitantes- mais do 10% de todo o colectivo do AUF de
Santiago de Compostela. No mesmo municipio de Ames, pero sen dispofier do grao de
representatividade do nodo anterior, temos outro punto de concentracién en Bertamirans
onde residen 1.107 persoas nacidas no estranxeiro. Nesta mesma orde de ideas, albiscase
certa tendencia a unha aglomeracién en secciéns puntuais nos municipios de Oroso e
Brién, onde a poboacién inmigrante posiciénase con mais do 10% da poboacién total (ver
anexo 7).

Un aspecto interesante a avaliar é a composicién por orixe, dado que os municipios con
maior coeficiente de Gini non necesariamente representan os sectores de maior
aglomeracién por continente de procedencia, o cal invita a pesar que os factores de

56



Revista Galega de Economia Vol. 27-2 (2018)

localizacion responden 4s caracteristicas propias do lugar que son igualmente atractivos
para diversos grupos de inmigrantes. Porén, si é necesario acoutar diferenzas conforme ao
lugar de orixe, dado que nacionalidades sen relacion histérica con Galicia, representadas
polo eido territorial da ENC -Oceania e Asia tenden a dispofier dun coeficiente maior -
excedendo para os dous primeiros os 7 puntos-, que é moi probable que estean
relacionados coas redes de inmigracion e as barreiras culturais e lingiiisticas.

Asi, os nodos anteriormente mencionados compdfiense principalmente por poboacién de
orixe latinoamericano, pero o seu dominio é cuestionado en determinados puntos onde si
se concentran persoas procedentes da ENC. Este ultimo feito non se evidencia
concretamente naquelas zonas con mais inmigrantes, o que premitiu & ENC representar o
80% da poboacién nacida no estranxeiro de maneira puntual nalgunha delas.

3.4 Analise de vulnerabilidade social urbana

A continuacién avalianse as caracteristicas das zonas ocupadas polos inmigrantes, en base
a unhas series de variables extraidas do censo de poboacion e vivenda do ano 2011. As
devanditas variables organizanse en torno a andlise a realizar, desagregando no nivel
social, na situacién demografica e familiar e nas condiciéns de habitabilidade das secciéns
censais que compoiien o AUF de Santiago de Compostela.

Podemos destacar un comportamento diferenciado conforme ao lugar que ocupan as
seccions censais no AUF de Santiago de Compostela. Deste xeito, as cualidades que definen
socialmente & poboacién no nucleo central difiren daquelas situadas na periferia, dado
que as variables asociadas directamente ao emprego -situaciéon laboral, poboacién
inactiva-porcentaxe de poboacién parada e baixa taxa de actividade femenina- tefien un
comportamento negativo nas seccidns afastadas, namentres que nos municipios de
Santiago de Compostela, Ames e Brion, a pertenza da vivenda en alugueiro e a
dispoiiibilidade de segunda vivenda é maior.

Como era de esperar, a poboacién nacida no estranxeiro concéntrase nas secciéns con
maior porcentaxe de vivendas en alugueiro. Deste xeito, 5 da 7 secciéns que dispoiien de
mais do 30% do seu stock inmobiliario en alugueiro contan con alta representacion de
inmigrantes, mesmo acadando unidades espaciais arredor do Parque de Belvis -ao
sureste- onde a representatividade desta modalidade chega a mais do 40% das vivendas.
Este feito implica unha serie de particularidades dados os constantes movementos
residenciais, que en base 4 percepcién de inestabilidade e o menor sentido de pertenenza
pode repercutir na identidade do lugar, creando unha tendencia ao abandono e xeracién
de barrios vulnerables.

Os condicionantes laborais afectan de maneira semellante tanto aos autéctonos como aos
estranxeiros porque, malia que é certo que catro das 10 secciéns con taxa de paro maior
do 20% concentran poboacién nacida no estranxeiro, os datos non son determinantes nin
se observa un patrén evidente. Nunha primeira aproximacién, o comportamento da
porcentaxe de poboacién inactiva, a taxa de actividade femenina e o nivel de estudos é
independente da orixe, evidencidndose unha tendencia relacionada mais co grao de
centralidade das seccidns.

A composicién do nucleo familiar e do fogar difire entre as secciéns con maior
centralidade daquelas situadas na periferia. Namentres que aquelas proximas ao
municipio de Santiago de Compostela contan con maior proporciéon de fogares
unipersoais, aquelas afastadas do nicleo amosan unha media de idade maior, derivando

nunha superior taxa de dependencia ancid que chega a acadar o 0,75 nas secciéons mas
afastadas de Brion e Oroso. Asi mesmo, obsérvase un maior desequilibrio entre xéneros en
favor da muller, destacando ata 9 secciéns pertencentes ao municipio de Santiago, onde
60 de cada 100 habitantes son mulleres.

Entre a distincion por orixe, podemos sinalar que as secciéns con maior proporciéon de
estranxeiros tefien unha media de idade menor -5 das 6 secciéns cunha idade menor a 35
anos concentran poboacién estranxeira- en virtude dun conxunto de seccioéns situadas en
Ames cuxo indice de dependencia atépase definido por unha poboacién moza que chega a
entre 20 e 40 persoas por cada 100 habitantes. Por outra banda, 4 das 6 secciéons cunha
porcentaxe de fogares unipersoais maior do 40% concentran nacidos no estranxeiro e
estas -5 das 6- sitlanse dentro do municipio de Santiago de Compostela.

O resto das variables avaliadas —desequilibrios entre xéneros, porcentaxe de nucleos
monoparentais, porcentaxe de nicleos de familia numerosa- denotan un comportamento
independente da procedencia da poboacién, estando subordinadas a pautas de
localizacion xerais. Neste senso, compre sinalar que o nivel de segregacion dispofiible para
avaliar os ndcleos monoparentais e as familias numerosas non permite precisar a sda
localizacion mais al6 do distrito censal.

4. Conclusions e discusion

No eido espacial, Galicia é tamén un territorio singular. O sistema tradicional minifundista
baseado no valor de uso dunha sociedade pre-industrial configurou unha léxica territorial
dispersa, un sistema que relaciona sete nucleos centrais -con mais de 50.000 habitantes-
con numerosos asentamentos de baixa densidade poboacional. Esta 16xica de ocupacion
deixa de ter sentido para unha sociedade post-industrial, que durante o periodo estudado
desenvolveu un proceso de suburbanizacién.

7

A poboacién nacida no estranxeiro non é allea a este fenémeno de redistribucién en
municipios dos arralbades dos principais nicleos urbanos, porén, este grupo poboacional
aumentou a sua presenza nos municipios con mais de 50.000 habitantes. Este feito p6dese
relacionar cunha maior vulnerabilidade da poboacién inmigrante ante un escenario
econdmico negativo (Golias, 2016), asi como o seu menor impacto sobre o sector terciario
que implica un menor descenso no nimero de afiliados en comparacién con outro tipo de
actividades (Hernandez Borge, 2016).

As caracteristicas do mercado da vivenda parecen ser determinante para a poboacién
estranxeira. A maior oferta de vivenda en alugueiro relaciénase directamente co nimero
de inmigrantes, o que unido 4 proximidade ao centro de actividades e servizos, poden
explicar o establecemento dun cinto circundante ao casco histérico dentro do municipio
de Santiago de Compostela. Dentro deste fendmeno -e se ben é certo que é preciso unha
analise detallada das caracteristicas do mercado da vivenda- non é posible afirmar un
proceso causal, que relacione a inmigracién estranxeira co aumento do prezo da vivenda
en Galicia, como se afirma noutras comunidades auténomas (Gonzalez e Ortega, 2008).
Porén, é posible que a vasta oferta de vivenda tefia un efecto parecido a substitucion “un
por un” da poboacién nativa (Fernandez-Huertas et. al. 2011), o que implica que o
aumento do prezo esté relacionado mais con aspectos especulativos ca co impacto que
poida ter o inmigrante estranxeiro sobre a demanda.

De maneira complementaria, é posible destacar como os inmigrantes seguen aos
autdctonos nas sdas decisidns de localizacién nos municipios de Brién e Ames (o menor
prezo da vivenda e a maior oferta da mesma é determinante). Asi mesmo, a analise por
continente de orixe reflicte unha maior concentracién por parte de certos colectivos.

